
omillar tahlil gilinadi. Tarixiy jarayonlarda davlatlarning yuksalishi va inqirozi ko‘plab tashqi va ichki sabablar

Kirish. Insoniyat tarixi davomida mamlakatlarning taraqqiyoti va tanazzuli eng muhim
falsafiy, tarixiy hamda ijtimoiy masalalardan biri bo‘lib kelgan. Har bir jamiyat o'z taraqqiyot
bosqichida yuksalish davrini boshidan kechirganidek, muayyan davrlarda inqiroz va tanazzul
jarayoniga ham yuz tutgan. Bu jarayonlarning sabablari turlicha izohlangan: tabiiy sharoitlar,
igtisodiy resurslar, siyosiy boshqgaruv, tashqi bosqinlar yoki ichki nizolar. Ammo ijtimoiy-
falsafiy nuqtai nazardan qaralganda, jamiyatning ma’naviy qadriyatlari, ong darajasi, axloqiy
tamoyillari va ijtimoiy institutlar faoliyati bu jarayonlarda hal giluvchi ahamiyat kasb etadi.
Taraqqiyot faqat iqtisodiy yoki texnologik yutuqlar bilan belgilanmaydi. U, avvalo, jamiyat
a’zolarining ongida, gadriyatlarida va o‘zaro munosabatlarida aks etadi. Agar jamiyatda adolat,
hamjihatlik, mas’uliyat, bilimga intilish va inson qadr-gimmatini hurmat qilish qadriyatlari
kuchli bo‘lsa, u holda mamlakat taraqqiy etadi. Aksincha, agar jamiyatda korrupsiya,
adolatsizlik, ma’naviy bo‘shlig, ijtimoiy befarqlik va siyosiy zaiflik ustun bo‘lsa, tanazzul

jarayoni tezlashadi. Tarixiy misollar buning yaqqol dalilidir. Masalan, gadimgi Rim imperiyasi
iqtisodiy va harbiy jihatdan kuchli bo‘lganiga qaramay, ichki ma’naviy inqiroz, axloqiy buzilish
va ijtimoiy tengsizlik sababli tanazzulga yuz tutgan. Sharq sivilizatsiyalarida ham ma’naviyat va
boshqaruvdagi islohotlar taraqqiyotga turtki bo‘lgan, ularning zaiflashuvi esa inqirozga olib
kelgan. Demak, tanazzul va taraqqiyotning ildizlari inson omili va ijtimoiy ongda mujassam.

Falsafiy nuqtai nazardan, jamiyat hayoti doimo dialektik ziddiyatlarga to‘la: yangilanish
va eskirish, yuksalish va qulash, barqarorlik va inqiroz. Bu ziddiyatlar ijtimoiy taraqqiyotning
tabiiy qonuniyatlarini belgilaydi. Shuningdek, ijtimoiy-falsafiy tahlil shuni ko‘rsatadiki,
mamlakatlarning taraqqiyoti uchun uchta asosiy omil zarur: birinchidan, inson kapitali va
ma'naviy qadriyatlar; ikkinchidan, adolatli va barqaror boshqaruv tizimi; uchinchidan,
jamiyatda faol ijtimoiy ong va mas’uliyat hissi.

Bugungi globallashuv davrida bu omillar yanada muhim ahamiyat kasb etmoqda.
Bir tomondan, iqtisodiy integratsiya va texnologik rivojlanish taraqqiyot imkoniyatlarini
kengaytirsa, ikkinchi tomondan, ma’naviy inqiroz, mafkuraviy bo‘shliq va ekologik muammolar
yangi xavf-xatarlarni yuzaga chigarmoqda. Shunday ekan, zamonaviy jamiyatlarda taraqqiyot
omillarini o‘rganish, tanazzul saboqlaridan to‘gri xulosa chigarish nafaqat falsafiy, balki amaliy
ahamiyatga ham ega. Mazkur maqgola aynan shu muammoga bag‘ishlanadi. U mamlakatlarning
tanazzul va taraqqiyotini belgilovchi ijtimoiy-falsafiy omillarni tahlil qilishni maqgsad qiladi.
Tadqiqotda tarixiy tajribalar, ijtimoiy-falsafiy nazariyalar va zamonaviy jarayonlar asosida
xulosalar chiqariladi. Shu orqali jamiyat taraqqiyotiga ta’sir etuvchi asosiy mezonlar ilmiy
jihatdan asoslanadi.

Muhokama va natijalar. Mamlakatlarning tanazzul va taraqqiyoti masalasi insoniyat
tarixining eng dolzarb muammolaridan biridir. Bu jarayonni chuqur anglash uchun uni turli
falsafiy nazariyalar, tarixiy tajribalar va zamonaviy ijtimoiy sharoitlar bilan bog‘liq holda tahlil
qilish lozim. Muhokama davomida aniq bo‘ladiki, jamiyatning rivojlanishi hech qachon bir
tekisda kechmagan, balki u doimo ko‘tarilish va inqiroz davrlari, yuksalish va pasayish
bosqichlarini boshdan kechirgan.

Birinchi navbatda, tarixiy-falsafiy qarashlarga murojaat qilish muhimdir. Ibn Xaldun
o‘zining mashhur “Muqaddima” asarida jamiyatning yuksalishi va qulashini ijtimoiy birdamlik
- “asabiyya” tushunchasi bilan izohlagan[1; 198 - b.]. Unga ko‘ra, jamiyat ichida umumiy maqsad
yo‘lida birdamlik kuchli bo‘lsa, davlat taraqqiy etadi, aksincha, bu birdamlik yemirilsa, inqiroz
boshlanadi. Osvald Shpengler esa sivilizatsiyalarni biologik organizmlar singari tugiladi,
ulg‘ayadi va halokatga yuz tutadi, deb qaragan. Arnold Toynbee esa jamiyat taraqqiyotini
“chagqiriq va javob” tamoyiliga bog‘lab, tashqi xavf va muammolarga samarali javob bera olgan
millatlar yuksalishini, bunga qodir bo‘lmaganlar esa inqirozga yuz tutishini ta’kidlagan
[3;134 - b.]. Bu nazariyalar orasidagi umumiylik shundan iboratki, taraqqiyotning markazida
doimo inson omili turadi. Faqat iqtisodiy resurslar yoki qudratli davlat apparati emas, balki
insonning ijtimoiy ong darajasi, ma'naviy qadriyatlari, birdamlik ruhiyati va adolatga bo‘lgan
ishonchi taraqqiyotning asosi bo‘lib xizmat giladi. Jamiyatning qulashida esa odatda axloqiy
inqiroz, ishonchning yemirilishi va umumiy manfaatlardan voz kechish muhim rol o‘ynaydi.

Jamiyat taraqqiyotining dialektik tabiatini ham e’tibordan chetda qoldirib bo‘lmaydi.
Har bir taraqqiyot jarayonida ichki ziddiyatlar, qarama-qarshiliklar va ijtimoiy muammolar
mavjud bo‘ladi. Ular muqarrar ravishda yangi bosqich uchun asos yaratadi. Masalan, Rim
imperiyasining qulashi o'z davri uchun halokat sifatida baholangan bo‘lsa-da, u Yevropada

yangi siyosiy, madaniy va iqtisodiy tizimlarning shakllanishiga zamin hozirlagan. Demalk,
tanazzul har doim ham mutlaq yakun emas, balki yangi taraqqiyot bosqichining boshlanishi
bo‘lishi mumkin. Muhokama jarayonida shuningdek, ma’naviy qadriyatlar va ijtimoiy ongning
o‘rni alohida ta’kidlanishi kerak. Adolat, birdamlik, hamjihatlik va fugarolik mas’uliyati kabi
qadriyatlar jamiyatni mustahkamlaydi. Agar bunday qadriyatlar yemirilsa, natijada
fugarolarning davlatga va bir-biriga bo‘lgan ishonchi zaiflashadi, jamiyatning ijtimoiy to‘qimasi
parchalana boshlaydi. Bu esa tanazzulni tezlashtiruvchi eng muhim omil hisoblanadi. Shu
nuqtayi nazardan, Arastu “Davlatning eng mustahkam poydevori adolatdir” degan bo‘lsa, Ibn
Xaldun ham umumiy manfaatlardan voz kechib, shaxsiy manfaatlarni ustun qo‘yish davlatning
yemirilishiga olib kelishini qayd etgan.

Taraqqgiyotda ilm-fan va ta’limning roli ham begqiyosdir. Tarixiy tajribadan ma’lumki,
ilm-fan yuksalgan davrlarda jamiyatlar madaniyat va iqtisodiy rivojlanishda yetakchi bo‘lgan,
ilmiy turg‘unlik esa ularning qulashiga sabab bo‘lgan. Masalan, musulmon Sharqi IX-XII
asrlarda ilmiy markazga aylanganida, bu jarayon uning siyosiy va iqtisodiy qudratini ham
mustahkamlagan. Aksincha, ilmiy taraqqiyot to‘xtaganida, siyosiy va ijtimoiy qudrat ham
pasaygan. Demak, taraqqgiyotning eng muhim omillaridan biri inson kapitali va intellektual
salohiyatdir.

Muhokamaning yana bir muhim yo‘nalishi - adolat va ijtimoiy tenglik masalasidir.
Korrupsiya, ijtimoiy adolatsizlik va boylikning notekis tagsimlanishi jamiyatni yemiruvchi eng
xavfli omillardandir. John Rawlsning “Adolat nazariyasi” asarida qayd etilganidek, adolat
jamiyat institutlarining birinchi fazilati hisoblanadi. Agar adolat tamoyillari buzilsa, jamiyatda
norozilik kuchayadi va siyosiy beqarorlik yuzaga keladi [4; 176 - b.].

Zamonaviy sharoitda mamlakatlarning taraqqiyot va tanazzulini tushuntiruvchi yana
bir muhim jihat bu — globalizatsiyadir. Global integratsiya taraqqgiyot uchun yangi
imkoniyatlar yaratadi, chunki davlatlar ilmiy-texnologik yutuqlardan foydalanadi, xalgaro
igtisodiy hamkorlikda ishtirok etadi. Shu bilan birga, global jarayonlar yangi xavf va tahdidlarni
ham yuzaga Kkeltiradi: iqtisodiy qaramlik, mafkuraviy bo‘shliq, madaniy identitetning
yemirilishi, ekologik inqiroz va geosiyosiy bosimlar shular jumlasidandir. Bu esa shuni
ko‘rsatadiki, zamonaviy sharoitda taraqqgiyot va tanazzulni belgilovchi omillar yanada
murakkab va ko‘p qirrali tus olgan.

Umuman olganda, muhokama jarayonida shuni ta’kidlash mumkin: mamlakatlarning
tanazzul va taraqqiyotini fagat iqtisodiy yoki siyosiy ko‘rsatkichlar orqali izohlash yetarli emas.
Bu jarayonning tubida jamiyatning ma’naviy qadriyatlari, adolat tamoyillari, ijtimoiy birdamlik
darajasi, ta’lim va ilm-fanning rivojlanishi hamda tashqi global ta’sirlarga moslashish qobiliyati
yotadi. Aynan shu omillarning uyg‘unligi yoki qarama-qarshiligi davlatlarning kelajagini
belgilab beradi.

Tadqgiqot davomida mamlakatlarning tanazzul va taraqqiyotiga ta’sir etuvchi omillar
chuqur tahlil qilindi va ular ozaro bog'liq bo‘lgan murakkab jarayonlar majmui ekanligi
aniqlandi. Avvalo, jamiyat hayotidagi eng muhim determinant sifatida ma’naviy qadriyatlar va
ijtimoiy ongning darajasi ajralib chiqdi. Har qanday jamiyatning rivojlanishi, avvalo, uning
fugarolari orasida birdamlik, o‘zaro ishonch va umumiy manfaatlarga sodiqlikning gay
darajada shakllanganligi bilan belgilanadi. Agar jamiyatda axloqiy tamoyillar va ma’naviy
qadriyatlar zaiflashsa, fugarolar befarglikka berilsa, ijtimoiy adolat hissi susaysa - tanazzul
jarayoni tezlashishi muqarrar bo‘ladi.

Natijalarda ko‘rinib turibdiki, siyosiy boshqaruv sifati mamlakatlarning yuksalishida hal
qiluvchi ahamiyat kasb etadi. Adolatli boshqaruv, qonun ustuvorligi va korrupsiyaga qarshi
samarali tizim mavjud bo‘lgan davlatlarda ijtimoiy barqarorlik ta’'minlanadi, bu esa
taraqqiyotga yo‘l ochadi. Aksincha, siyosiy tizim zaiflashganda, hokimiyat shaxsiy manfaatlarga
xizmat qilganda va davlat organlariga ishonch yo‘qolganda, inqiroz jarayonlari chuqurlashadi.

Natijalardan yana biri - taraqqgiyotda ilm-fan va inson kapitalining o‘rni beqiyos ekanligi.
Ta’lim sifatining yuksak darajada bo‘lishi, ilmiy salohiyatning rivojlanishi, innovatsion
yangiliklarni qo‘llab-quvvatlash mamlakatning uzoq muddatli yutuglarini belgilaydi. Tarixiy
tajribadan ma’lumki, ilm-fan gullagan davrlarda jamiyatlar jahon miqyosida yetakchi mavqega
erishgan, ilmiy tanazzul esa ularning siyosiy va iqtisodiy qudratiga salbiy ta’sir ko‘rsatgan.

Umuman olganda, olib borilgan tadqiqot natijalari shuni ko‘rsatadiki, mamlakatlarning
tanazzul va taraqqiyotini birgina omil bilan izohlash mumkin emas. Bu jarayon ko‘plab
omillarning o‘zaro ta’siri va muvozanati natijasida shakllanadi. Biroq, hal qiluvchi omillar
sifatida uchta asosiy jihat ajralib chigadi: ma’naviy gadriyatlar, adolatli boshqaruv va ilmiy-
intellektual salohiyat. Agar jamiyat ushbu uch asosni mustahkamlashga qodir bo‘lsa, u barqaror
taraqqgiyot sari odimlaydi; aks holda, ijtimoiy beqarorlik, iqtisodiy tanazzul va siyosiy inqiroz
kuchayishi muqarrar bo‘ladi.

Xulosa. Mamlakatlarning tanazzul va taraqqiyotini o‘rganish ijtimoiy-falsafiy tahlil
doirasida shuni ko‘rsatadiki, bu jarayonlar bir yoglama sabablar natijasi emas, balki ko‘p girrali
omillarning o‘zaro aloqasi va ta’siri mahsulidir. Tadqiqot davomida aniqlanishicha, jamiyatning
yuksalishi yoki inqirozi moddiy va iqtisodiy asoslar bilan cheklanmaydi, balki eng avvalo
ma’naviy qadriyatlar, adolat tamoyillari va inson kapitali bilan chambarchas bog‘liqdir.

Ibn Xaldun ta’kidlaganidek, jamiyatning mustahkamligi uning birdamligida namoyon
boladi. Bu fikr bugungi kunda ham oz dolzarbligini yo‘qotmagan. Osvald Shpengler
sivilizatsiyalarni muqarrar tanazzulga mahkum deb ko‘rgan bo‘lsa-da, Toynbee jamiyatlarning
“chagqiriq va javob” jarayoni orqali yangilanishga qodir ekanini ta’kidlaydi [3; 212 - b.]. Ushbu
nazariyalar bir-birini to‘ldirgan holda, taraqqiyot va tanazzul dialektik bog‘liqligini ko‘rsatadi:
inqiroz - yakun emas, balki yangilanish imkoniyati bo‘lishi mumkin.

Tahlillar shuni isbotladiki, jamiyat taraqqgiyotida adolat va ijtimoiy tenglik asosiy
mezonlardan biridir. Adolatning yemirilishi, korrupsiya va tengsizlikning kuchayishi
beqarorlikni keltirib chigaradi. Rawls ta’kidlaganidek, adolat jamiyat institutlarining birinchi
fazilati bo‘lib, u yo‘qolganda ijtimoiy ishonch ham yemiriladi [4; 234 - b.]. Shu nuqtayi nazardan,
siyosiy boshqaruv tizimi taraqqiyotda hal qiluvchi rol o‘ynaydi. Adolatli boshqaruv mavjud
bo‘lmagan mamlakatlarda iqtisodiy resurslarning notekis tagsimlanishi, ijtimoiy tabaqalanish
va mafkuraviy bo‘shliq tanazzulni tezlashtiradi.

Shuningdek, ilm-fan va ta’lim tizimi taraqqiyotning eng muhim omillaridan biri sifatida
qayd etildi. Tarixiy tajribadan ma’lumki, ilm-fan yuksalgan davrlarda jamiyatlar jahon
sivilizatsiyasi rivojiga katta hissa qo‘shgan, ilmiy inqiroz esa ularning qulashiga sabab bo‘lgan.
Bugungi globallashuv sharoitida esa bilim va innovatsiyalar milliy taraqqgiyotning bosh
mezoniga aylanmoqda.

Umuman olganda, ushbu tadgiqotdan kelib chigadigan asosiy xulosa shuki:
mamlakatlarning tanazzul va taraqqiyoti ma’naviy qadriyatlar, adolatli boshqaruv va ilmiy-
intellektual salohiyat ning uyg‘unligiga bevosita bogliqdir. Agar jamiyat ushbu uch asosni

mustahkamlashga qodir bo‘lsa, u bargaror taraqqiyot sari odimlaydi. Aks holda, ijtimoiy
ishonchsizlik, siyosiy beqarorlik va iqtisodiy turg‘unlik uning tanazzulini tezlashtiradi.

Demak, taraqqiyotning haqiqiy kafolati moddiy boyliklarda emas, balki inson kapitali,
ma’naviy birlik va adolatli ijtimoiy tizimda mujassamdir. Shunday ekan, har ganday mamlakat
0z kelajagini barqaror rivojlanish yo‘lida ko‘rishni istasa, avvalo shu uch asosni ustuvor
yo‘nalish sifatida belgilashi lozim.

